Písň 1
Hl.2. Irmos: Hrjadíte ľúdije, pojím písň Christú Bóhu, razďíľšemu móre i nastávľšemu ľúdi, jáže izvedé iz rabóty jehípetskija, jáko proslávisja.
Osmeríca dnéj, nosjáščaja óbraz búduščaho, tvojéju, Christé, prosviščájetsja i osvjaščájetsja vóľnoju niščetóju: vo séj bo zakónno obrizálsja jesí plótiju.

Obrizánije prijémlet osmodnévnoje Christós svojehó roždestvá, i sehó dnés síň sprjátajet, svít vozsijavája nóvyja blahodáti.

Stích: Prepodóbne ótče Vasílije, móli Bóha o nás.
Tvojemú hlásu podobáše prijtí, Vasílije, načáti choťáščym chvalý tvojá: no, ótče, móľbu prijém, blahodáť podaváj nezavístno nám.

Dobroďítelej tý žestókij šestvovál jesí púť, vo hládkij dostíhl jesí i nesoprotívnyj nebésnyj voschód, i vsím javílshja jesí óbraz, Vasílije.

Strástnoje vzyhránije, tomjáščeje plóť, ľubomúdrija želánijem nakazál jesí: ťímže v netľínnych vodvorjáješisja cárstvijich, ótče Vasílije.

Dušévnyja strásti, blahopotrébno, Vasílije, vkúpi že i ťilésnyja, duchóvnym posíkl jesí mečém: sebé že Vladýci žértvu prinésl jesí.

Tý býv neizrečénnych taínnik, Vasílije, Christóvu cárstviju tájnonaučíl jesí, svjaščénne ótče, jávi, Trójčeskij svít oblistál jesí nám.

Bohoródičen: Któ izreščí tvojé po dostójinstvu vozmóžet, jéže páče slóva začátije? Bóha bo rodilá jesí plótiju, vsečístaja, nám jávľšasja Spása i Hóspoda.

Katavásija: Hlubiný otkrýl jésť dnó, i súšeju svojá vlečét, vo néj pokrýv protívnyja, krípkij vo bráňich Hóspoď, jáko proslávisja.
Písň 3

Irmos: Utverdí nás v Tebí, Hóspodi, drévom umerščvléj hrích, i strách tvój vsadí v serdcá nás, pojúščich ťá.
Slóvo voplóščšejesja presúščestvennoje, v prestátije zakóna obrízasja: načátok že božéstvennyja blahodáti, i žízni netľínnyja nám podadé.

Zakóna ispólniteľ, ne jáko soprotíven Bóhu sýj Christós voplotívyjsja pokazásja, i spodóbisja vóleju obrízatisja osmodnéven.

Stích: Prepodóbne ótče Vasílije, móli Bóha o nás.
Spritečé Christóvu, i sprosijá pámjať tvojá ótče, roždestvú, jehóže neskazánnoje tájinstvo tvojími učéňmi jávi sotvoríl jesí.

Stráchom Hóspodnim utverždájem, načálo bo múdrosti séj jésť, ľubóviju lúčšeju vperílsja jesí premúdrosti, o Vasílije.

Nakazánija býv vsjákaho ispólnen, ne tókmo dóľnaho i popirájemaho, mnóho že páče lúčšaho, pokazálsja jesí míru svít, Vasílije.

Vasílije premúdre, všél jesí ďijánijem, i ďijánije všéstvije viďínija božéstvenňijšaho pokazál jesí, i súščich rázumu naučíl jesí jávi.
Bohoródičen: Bezsímenno vo črévi Bóha začalá jesí, i raždáješi neskazánno voploščénna: na nehóže zríti ne smíjut, Čístaja, nebésnych síly, Prisnoďívo.

Katavásija: Kríposť dajáj carém nášym Hóspoď i róh pomázannych svojích voznosjáj, ot Ďívy raždájetsja, hrjadét že ko kreščéniju. Tomú vírniji vozopijím: ňísť svját, jáko Bóh náš.
Písň 4

Irmos: Uslýšach, Hóspodi, slúch tvojehó smotrénija, i proslávich ťá, jedíne čelovikoľúbče.
Obrízanije prestá, otnéľiže Christós vóleju obrízasja, jazýk mnóžestvo spasája blahodátiju.

Búduščaho neprestánnuju osmáho víka žízň izobražájet, v ňúže Vladýka obízasja plótiju.

Stích: Prepodóbne ótče Vasílije, móli Bóha o nás.
Ukrašájetsja jákože roždestvóm Christóva nevísta Cérkov, táko i pámjatiju tvojéju, Vseblažénne.

Nepreborím javílsja jesí po Bózi borjá, Vasílije, vo vsích tohó poveľíniju pokarjájasja.

Cérkvi podadésja ot Bóha ohraždénije i sťiná tvérda, Vasílije vseblažénne.

Soprotivobóžnym síčivo tý sikáteľnoje i óhň, pojadájaj prélesť, javílsja jesí, ótče Vasílije.

Bohoródičen: Mólim ťá, Čístaja, jáže Bóha bezsímenno začénši, prísno molíti za rabý tvojá.

Katavásija: Uslýšach, Hóspodi, hlás tvój, jehóže rékl jesí, hlás vopijúščaho v pustýni, jáko vozhremíl jesí nad vodámi mnóhimi, tvojemú sviďíteľstvujaj Sýnu, vés, býl sošédšaho Dúcha, vozopí: tý jesí Christós, Bóžija múdrosť i síla.
Písň 5

Irmos: Svíta podáteľu i vikóv Tvórče, Hóspodi, vo svíťi tvojích poveľínij nastávi nás: rázvi bo tebé, inóho Bóha ne znájem.
Tý ot Ďívy Mátere neskazánno prošéd, Hóspodi, i v čelovíčeskij ne ne spodóbilsja jesí oďíjatisja óbraz, jáko mladénec, zakónno zakón ispólnil jesí.

Nóšči upodóbisja, jáko síň zakónnuju ľubjášči Izráiľa, róždšaja, iz nejáže oblistávšij svít míra Christós javísja.

Stích: Prepodóbne ótče Vasílije, móli Bóha o nás.
Vódit voístinnu suhúb cérkov prázdnik dnés obrizánija, jáko mladénca Vladýki jávľšahosja na zemlí, i pámjať rabá múdra i treblažénna.

Nepostižímyj svít počív v tebí, Prepodóbne, presvítlu svíšču míru ťá pokazá Christós: ťímže pámjať tvojú pojém, Vasílije.

Vsetémno napísannoje v Sináji bytijé Mojséjem, tý skazúja ot božéstvennych sokróvišč, načertál jesí vsím, preblažénne Vasílije.

Ni zakonopolóžnik Mojséj, ni pérvije zakóna Jósif býsť, íže po tebí píšči pšenicomíriteľ. Božéstvennyja bo plótib razdrobíteľ javílsja jesí, Vasílije.

Bohoródičen: Tebí, Róždšej Christá, vsích Soďíteľa, zovém: rádujsja, čístaja, rádujsja, svít vozsijávšaja nám: rádujsja vmistívšaja Bóha nevmistímaho.

Katavásija: Isús, životá načáľnik, razrišíti osuždénije hrjadét Adáma pervozdánnaho. Očiščénij že, jáko Bóh, ne trébuja, pádšaho očiščájet vo Jordáňi: v némže vraždú ubív, preimúšč vsják úm mír dárujet.
Písň 6

Irmos: Bézdna mjá mnóha hrichóvnaja okružájet, i vopijú tí, proróka podražájaj: ot tlí mjá, Hóspodi, vozvedí.
Priját konéc zakón, otnéľiže Christós mladénstvovav, ispólniteľ zakóna sýj, obrízanije vospriját, i razriší zakónnuju kľátvu.

Subbótstvo, obrízanie že šatánije jevréjskaho jávšahosja Christá manovénijem prestá, i vozsijá blahodáti vesná.

Stích: Prepodóbne ótče Vasílije, móli Bóha o nás.
Napitál jesí dúšy, tájuščyja hládom, níščich obíľno, i álčuščich serdcá vsjákaho ispólnil jesí, Vasílije, božéstvennaho vesélija.

Napitál jesí bohátno álčuščyja píščeju nebésnoju: chľíb bo ánheľskij jésť slóvo tvojé, Vasílije, ímže izrjáden pšenicodávec býl jesí.

Sobrál jesí pčéľnyj, Vasílije, ľubotrúdno dobroďíteli vsjákija cvít i chudóh býv, v níchže ublažáješisja.

Potščálsja jesí míra otlučítisja, i s Bóhom požíti: ťímže nestojáteľnaja i tľínnaja, vseblažénne Vasílije, ostávľ, prebyvájuščaja, jáko múdr sťažál jesí.

Bohoródičen: Spasí ot bíd rabý tvojá, Bohoródice, jáko vsí po Bózi k tebí pribihájem, jáko k nerušímij sťiňí i predstáteľstvu.

Katavásija: Hlás Slovesé, svitíľnik svíta, denníca sólnca, Predtéča v pustýni, pokájtesja, vsím vopijét ľúdem, i predočístitesja: sé bo predstojít Christós, ot tlí mír izbavľájaj.
Kondák, hl.4. Pod. Javílsja jesí: Javílsja jesí osnovánije nepokolebímoje cérkve, podajá vsím nekrádomoje hóspoďstvo čelovíkom, zapečatľíja tvojími veľíňmi, nebojavlénne Vasílije prepodóbne.

Ikos: Cilomúdrija čáša, ustá premúdrosti, i stepéň učénij, Vasílij Velíkij, vsím oblistájet mýslenno. Prijdíte úbo, i stánem v domú Bóžiji, tépľi vzyrájušče, čudesý sehó krasjáščesja, jákože lučéju oblistávšesja žitijá, čístym dúchom prochláždšesja, podóbjaščesja tohó víri, i teplóťí, i smiréniju, ímiže dóm javísja jestestvá Bóžija, k nemúže vopijúšče pojém: Nebojavlénne vasílije prepodóbne.

Písň 7

Irmos: Óbrazu zlatómu, na póli deíri služímu, trijé tvojí ótrocy nebrehóša bezbóžnaho veľínija, posreďí že ohňá vvérženi, orošájemi pojáchu: blahoslovén jesí, Bóže otéc nášich.
Svítlo i presvítlo roždestvó Christóvo, i búduščaho obnovlénija podpisávšeje tájinstvo dnés: jáko zakónnym čínom Spás obrízujetsja, ne jáko Bóh, no jáko čelovík, i zakóna ispolnénije.

Zakón ispolňája, zakóna tvoréc plótiju dnés vóleju obrízujetsja, obrízanije soďívaja hrichóvnyja zimý, i zváti dáruja: blahoslovén jesí, Bóže otéc nášich.

Stích: Prepodóbne ótče Vasílije, móli Bóha o nás.
Óbraz Otcá Sýn, i Sýna Dúch jésť: Tý že Dúcha, o Vasílije, neskvérneno zercálo, dóm že vsejá Trójcy. Blažénna pámjať tvojá, i slávjaščiji jú vosproslavľájutsja.

Uhlubív úm vo hlubiný Bóžija nepostižímyja, i sobráv mnohocínnyj tý bíser rázuma, napólnil jesí mír premúdrostiju, i zváti naučíl jesí: blahoslovén jesí, Bóže otéc nášich.

O jedíno dochnovénije umá svjaščénnych soprúh, jákože jedína dušá vo dvojú ťilesích nerazďíľno, vo Hrihóriji Vasílij, želánijem božéstvennym sovokúpleni, vo Vasíliji že Hrihórij, nýňi molíte Christá o stáďi vášem.

Otéc sirót, i vdóv zaščítnik, i bohátstvo níščich, boľáščich uťišénije, i súščich v bohátstvi okormlénije, stárosti žézl javílsja jesí i nakazánije júnosti, i monášestvujuščich dobroďíteli právilo, Vasílije.
Očístiv ot vsjákaho tínnaho skvernénija úm, Vasílije, srazsmotríl jesí duchóvnaja želánnym tvojím dúchom. Ťímže, vospivája Trójcu, so derznovénijem vzyvál jesí: blahoslovén jesí, Bóže otéc nášich.

Bohoródičen: Ťá kupinú Mojséj v horí sinájsťij ohnepalímu, Čístaja, províďaše, prijémšuju neopáľno nesterpímuju zarjú neizhlahólannaho suščestvá, sojedinívšahosja debeľstvú plóti, jedínyja v ném svjatých ypostásej.

Katavásija: Júnošy blahočestívyja, péšči óhneňij priobščívšyjasja, šumjášč dúch rósnyj nevredímy sochraní, i Bóžija ánhela snischoždénije. Ťímže, v plámeni orošájemi, blahodárstvenno vospiváchu: prepitýj otév Hóspodi i Bóže, blahoslovén jesí.
Písň 8

Irmos:Neizrečénnoju múdrostiju sostávľšaho vsjáčeskaja Bóha Slóva, i ot ne súščich vo jéže býti privédšaho, blahoslovíte ďilá, jáko Hóspoda, i prevoznosíte vo vsjá víki.
Vo osmýj déň obrízujetsja, jáko mladénec, Vladýka: Isúsa že prijémlet imenovánije, jáko míra jésť Spás i Hóspoď.

Ko Christóvu roždestvú dostójno osmýj sprjažésja, svjatíteľa vseslávnaja pámjať, júže počitájušče víroju, pojém Hóspoda i prevoznósim vo víki.

Stích: Prepodóbne ótče Vasílije, móli Bóha o nás.
Neskazánnym prómyslom darovávšaho Vasílija míru, svít blahočéstija, trubú že bohoslóvija, blahoslovíte, ďilá Hóspodňa, Hóspoda.

Bohátnym ďíjstvom vséľšasja v múdraho Vasílija, i ťím blahočéstno bohoslovívšaho, blahoslovíte, ďilá Hóspodňa, Hóspoda.

Božéstvennych tvojích slovés nasladívšijisja, Vasílije, neprestánno v tvojéj pámjati toržestvújušče, vopijém: blahoslovíte, ďilá Hóspodňa, Hóspoda.

Lučý slovés ispustíl jesí, Vasílije, míru, svítom nastavľájuščyja jedíno čestvováti Trójčeskoje jestestvó: blahoslovíte, ďilá Hóspodňa, Hóspoda.

Bohoródičen: Iz Otcá prošédšaho préžde vík, i bezľítnaho Bóha Slóva, i v posľídňaja vozsijávša iz Ďívy, blahoslovíte, ďilá Hóspodňa, Hóspoda.

Katavásija: Tájnu preslávnuju vavilónskaja pokazá péšč, istočívšaja rósu, jáko strujámi imjáše nevéščestvennyj óhň vosprijáti Jordán, i objáti plótiju kreščájema ziždíteľa, jehóže blahoslovját ľúdije, i prevoznósjat vo vsjá víki.
Veličáj, dušé mojá, po zakónu plótiju obrízavšahosja Hóspoda.

Písň 9

Irmos: Jáže préžde sólnca svítiľnika Bóha vozsijávšaho, plótski k nám prišédšaho, iz bokú ďivíču, neizrečénno voplotívšaja, blahoslovénnaja vsečístaja, ťá, Bohoródice, veličájem.
Veličáj, dušé mojá, vo osmýj déň obrízanije prijemľúšča.

Prešéd preďíly Christós čelovíčeskaho vsehó jestestvá, prejestéstvenno iz Ďívy raždájetsja: i pisánije zakóonoje jákože poveľivájet, plótiju obrízajetsja, i ispólniteľ zakóna javľájetsja.

Dnés Vladýka plótiju obrízasja, Isús narečésja.

Dnés Vladýka obrízujetsja, jáko mladénec, ispolňája zakón.

Prijdíte, Vladýki slávnaja Christóva imenovánija vo svjatýni toržestvújim: Isús bo Bohoľípno narečésja dnés. S símiže i pámjať svjatíteľa veličájem.

Veličáj, dušé mojá, vo jerársich Vasílija Velíkaho.

Veličáj, dušé mojá, vselénnyja presvítlaho svitíľnika.

Pérvaho pástyrja, jáko ovčá vírnoje Christóvo, Vasílije, živonósnym stopám posľídoval jesí: mučíteľu bo tvojú dúšu, ótče, predál jesí, dóblestvenňi predbídstvuja o cérkvi, vseblažénne.

Veličáj, dušé mojá, ot Kesaríji Vasílija Velíkaho

Cerkóvnoje vsesvjaščénnoje Christóvo víďiv sovokuplénije, tvojím ukrášeno svjatíteľstvom, múdre, vsehubíteľ, jáko ot hróma, tresnovén býv, padésja mučíteľ: súščija bo v tebí dúcha zrjá zarí ne sterpí, Vasílije.

Veličáj, dušé mojá, ukrasívšaho Christóvu cérkov.

Apóstolov sidálišča, líka že stradálec Christóvych, patrijárchov skíniji, i právednych sládosti, i rádosti prorókov spodóbilsja jesí, Vasílije: Bohoródicy bo služíteľ i Trójcy tájnik býl jesí.
Veličáj, dušé mojá, čestňíjšuju nebésnych vójinstv, Ďívu prečístuju Bohoródicu.

Prevýspenňaja vodámi pokryvájaj jedín Hóspoď, vozsťazújaj móre, bézdny že izsušájaj iz tebé, Čístaja, plóť vosprijémyj, ot Vithlejéma tščítsja ko Jordánu krestítisja plótiju.

Katavásija: Nedoumíjet vsják jazýk blahochvalíti po dostojániju, izumivájet že um i premírnyj píti ťá, Bohoródice. Obáče blahája súšči, víru prijmí: íbo ľubóv vísi božéstvennuju nášu: tý bo christiján jesí predstáteľnica, ťý veličájem.
